
Broj: 08-02-07/2-11-2-2910-12/24
Dana: 18.12.2024. godine

Na osnovu člana 70. stav (1), (4) i (6), a u vezi sa članom 69. stav (2) tačka d)  Zakona o javnim nabavkama ("Službeni glasnik BiH", broj: 39/14,59/22 i 50/24), na Preporuku Komisije za nabavke iz Izvještaja prema Odluci o izboru najpovoljnijeg ponuđača broj: 08-02-07/2-11-2-2910-11/24 od 17.12.2024. godine, u postupku javne nabavke "Nabavka usluga nadogradnje softverskih paketa", policijski komesar Uprave policije Ministarstva unutrašnjih poslova Zeničko-dobojskog kantona, d o n o s i: 

O D L U K U

o poništenju postupka javne nabavke

Član 1.

U skladu sa članom 69. stav (2) tačka d) Zakona o javnim nabavkama ("Službeni glasnik BiH", broj: 39/14,59/22), poništava se postupak javne nabavke "Nabavka usluga nadogradnje softverskih paketa", iz razloga što nijedna od primljenih ponuda nije prihvatljiva.

Član 2.

Za izvršenje ove Odluke zadužuje se i ovlašćuje Sektor za materijalno-finansijske poslove.

Član 3.

Ova Odluka objaviće se na web-stranici ugovornog organa (www.mupzdk.gov.ba), u skladu sa članom 70. stav (6) Zakona o javnim nabavkama.

O b r a z l o ž e nj e

Nakon donošenja Odluke broj: 08-02-07/2-11-2-2910-9/24 od 28.11.2024. godine, o izboru najpovoljnijeg ponuđača NEXIS d.o.o. Sarajevo, u postupku nabavke "Nabavka usluga nadogradnje softverskih paketa", koja mu je dostavljena dana 2.12.2024. godine, izabrani ponuđač  propustio je da postupi po traženom iz pomenute Odluke, odnosno da u roku od 5 (pet) dana od dana zaprimanja pomenute Odluke o izboru, na Protokol ugovornog organa dostavi originale ili ovjerene kopije niže navedene dokumentacije, koja ne može biti starija od 3 (tri) mjeseca, računajući od momenta predaje ponude:

a) izvod iz kaznene evidencije nadležnog suda da u krivičnom postupku nije osuđen pravosnažnom presudom za krivična djela organizovanog kriminala, korupciju, prevaru ili pranje novca, u skladu sa važećim propisima u Bosni i Hercegovini  ili zemlji u kojoj je registrovan; 

b) izvod ili potvrda iz evidencije u kojim se vode činjenice da  nije pod stečajem ili nije predmet stečajnog postupka, osim u slučaju postojanja važeće odluke o potvrdi stečajnog plana ili je predmet postupka likvidacije, odnosno u postupku je obustavljanja poslovne djelatnosti, u skladu sa važećim propisima u Bosni i Hercegovini ili zemlji u kojoj je registrovan;

c) potvrde nadležne poreske uprave ili ukoliko se radi o ponuđaču koji nije registrovan u Bosni i Hercegovini, potvrda ili izvod iz evidencije na osnovu koje se može utvrditi da uredno izmiruje obaveze za penzijsko i invalidsko osiguranje i zdravstveno osiguranje. 

d) potvrde nadležne/ih institucija o uredno izmirenim obavezama po osnovu direktnih i indirektnih poreza.

Kako u predmetnom postupku nije bilo prihvatljive drugorangirane ponude, ugovorni organ u skladu sa odredbom člana 69. stav (2) tačka d) Zakona o javnim nabavkama ("Službeni glasnik BiH", broj: 39/14,59/22), poništava predmetni postupak nabavke.

PRAVNA POUKA:

Svaki privredni subjekt koji ima ili je imao interes za dodjelu ugovora o javnoj nabavci i koji učini vjerovatnim da je u konkretnom postupku javne nabavke bila ili je mogla biti prouzrokovana šteta zbog postupanja ugovornog organa, a koja se u žalbi navodi kao povreda ovog zakona i podzakonskih akata od strane ugovornog organa u postupku javne nabavke, ima pravo uložiti žalbu na postupak u pisanoj formi u roku od 10 (deset) dana po prijemu odluke o poništenju.

Žalba se izjavljuje Uredu za razmatranje žalbi Bosne i Hercegovine, putem ugovornog organa u pisanoj formi direktno, elektronskim putem ili preporučenom poštanskom pošiljkom.

Žalba se podnosi u najmanje 3 (tri) primjerka.

                                                                                                    POLICIJSKI KOMESAR

                                                                                        GENERALNI INSPEKTOR POLICIJE

                                                                                                           Admir Gazić  

DOSTAVLJENO:

Ponuđači,2x.-

Spis, 2 x.-

